
У артыкуле разглядаюцца асаблівасці вывучэння беларускага рэгіёна ў канцы XIX – пачатку XX ст., калі інтарэс да 
беларусаў і іх этнічнага паходжання набывае навуковы характар. Этнагенезам беларусаў у гэты час цікавяцца вучоныя 
з рознымі, часам супрацьлеглымі поглядамі на этнічную прыналежнасць і этнічную гісторыю Беларусі. Аналізуюцца 
пазіцыі расійскай афіцыйнай навукі, прыхільнікаў заходнерусізму і прадстаўнікоў беларускай плыні.

У канцы XIX – пачатку ХХ ст. расійская афіцыйная навука ігнаравала наяўнасць украінцаў і беларусаў як 
самастойных народаў. Тым не менш у разглядаемы перыяд падлiк i класiфiкацыя насельнiцтва Беларусi 
грунтавалiся на навуковых крытэрыях. На аснове навуковых падлікаў П.Н. Бацюшкоў налiчваў сярод 
насельнiцтва Заходняга края менш 9  % палякаў. Тым не менш і ў гэты час, як то было характэрна для 
ўсяго XIX  ст., адным з галоўных аргументаў рускасцi рэгiёна заставалася праваслаўнае веравызнанне 
насельнiцтва [2, с. 17–18].

Традыцыйна расiйская гiстарыяграфiя лiчыла, што Люблiнская унiя 1569 г. прывяла да знiшчэння 
самастойнасцi ВКЛ i ўключэння гэтай дзяржавы ў склад Польшчы [2, с. 19]. Назва Рэчы Паспалітай абодвух 
народаў Кароны Польскай і Вялікага княства Літоўскага ў гістарыяграфіі таго часу падмянялася паняццем 
Польшча без тлумачэнняў і ўдакладненняў. Даследчыкі не звярталі ўвагi на розны статус усходнеславянскiх 
тэрыторый, напрыклад Украiны, якая пасля 1569 г. знаходзiлася ў складзе Кароны Польскай, i Беларусі, 
якая працягвала заставацца ў межах ВКЛ. Не ўлічвалася тое, што згодна з заканадаўствам таго ж ВКЛ і пас-
ля Люблінскай уніі iншаземцы, у тым лiку i палякi, не мелi права набываць нерухомую маёмасць (зямлю) i 

пасады ў межах гэтай дзяржавы. Гэта абцяжарвала магчымасць польскай экспансii ў Беларусь, чаго не было 
ва Украiне. Расiйскiя даследчыкi больш сур’ёзна вывучалi праблемы, звязаныя з Украiнай, чым з Беларуссю. 
Сiтуацыя ва Украiне аўтаматычна пераносiлася i ў Беларусь. Лiчылася, што вынiкам шчыльнага зблiжэння 
краiн у межах Рэчы Паспалiтай абодвух народаў сталі значны ўплыў польскай культуры на насельнiцтва 
ВКЛ i змены ў этнiчнай сiтуацыi ў Беларусi на карысць польскага этнасу. Шырока выкарыстоўвалася i тра-
дыцыйная iдэя захопу літоўцамі і палякамі Беларусi ў час, калі Расія трапіла пад татара-мангольскае іга. 

Гiсторыя Беларусi i Лiтвы ў гiстарыяграфii канца XIX – пачатку XX ст. працягвала атаясамлiвацца з 
гiсторыяй Паўночна-заходняга края Расii [2, с. 2]. Першы этап узаемаадносiн славянскага насельнiцтва ВКЛ з 
балтамi (лiтоўцамi ў тэрміналогіі таго часу) характарызаваўся расiйскiмi даследчыкамi як у асноўным мiрнае 
ўзаемадзеянне, пры якiм славяне дамiнавалi. Лiтоўцы (балты), як менш развiтыя ва ўсiх адносiнах за славян, 
пераймалi ад iх мову, звычаi i веравызнанне. Апошняе на думку даследчыкаў адыгрывала выключную ролю ў 
паступовым працэсе русiфiкацыi Лiтвы (тэрыторыі балтаў). Працэс уплыву славян на лiтоўскае насельнiцтва 
прыводзiў да таго, што славяне i балты пачынаюць складаць «як бы адзiн народ» [2, с. 2; 3, с. 65, 68–69, 83]. 
Указаны тэзiс з’яўляўся часткаю схемы этнiчнага развiцця насельнiцтва на тэрыторыi Беларусi. Схема выгля-
дала наступным чынам. Славяне, як больш развiтыя ў сацыяльна-эканамiчным, культурным i палiтычным 
плане за сваiх суседзяў, аказвалi на балтаў уплыў i паступова iх падпарадкоўвалi. Указаны ўплыў з цягам часу 
павiнен быў прывесцi да русiфiкацыi балтаў (лiтоўцаў), якiя апынулiся ў сферы ўздзеяння ўсходнiх славян. 
Такi «станоўчы» працэс этнiчнага развiцця быў перарваны спачатку палiтычным падзелам усходнеславянска-
га свету ў вынiку татара-мангольскага пагрому, якi паклаў канец былому адзiнству ўсходніх славян, а затым 
унiйнымi адносiнамi памiж ВКЛ i Каронаю Польскай. Пашырэнне ўплыву палякаў прывяло не толькi да спы-
нення русiфiкацыi лiтоўцаў (балтаў) у ВКЛ, але i да таго, што i самi ўсходнiя славяне княства падпадалі пад 
культурнае ўздзеянне спачатку лiтоўцаў (балтаў), а затым i тых жа палякаў. Па ацэнках расiйскiх даследчыкаў 
фактар веравызнання адыгрываў у працэсе этнiчнага развiцця рэгiёна выключную ролю. Разам з прыняццем 
лацiнства (маецца на ўвазе рымска-каталiцкае веравызнанне) распаўсюджваецца i польская народнасць (паль-
шчызна). Далейшае этнiчнае развiццё беларускага рэгiёна, звязанае з «вяртаннем» у межы адзiнакроўнай Расii, 
аднаўляла перапыненую польскiм лацiнствам тэндэнцыю. Апалячаная i акаталiчаная частка ўсходнiх славян 
праз сiстэму адмiнiстрацыйных мерапрыемстваў, адукацыю i пашырэнне ўплыву праваслаўя ў рэгiёне павiнна 
была «вярнуцца» да спрадвечнай рускасцi Беларусi. Да канца разглядаемага перыяду вучоныя не змаглi прыйсцi 
да разумення, што асобныя часткi ўсходнiх славян у вынiку працяглага iзаляванага адзiн ад аднаго развiцця на-
бываюць адрозненнi не толькi ў вынiку нейкага знешняга ўздзеяння рэлiгiйнага, культурнага, палiтычнага i 
iншых фактараў, але i як вынiк унутраннага развiцця гэтых частак. Даследчыкi разглядаемага перыяду ў сва-
ёй большасці не змаглi зразумець i паказаць, што не толькi беларусы за перыяд знаходжання ў складзе ВКЛ i 
Рэчы Паспалiтай абодвух народаў набылi новыя рысы, але i самi вялiкарусы за час татара-мангольскага iга i за 
перыяд самастойнага развiцця ў межах спачатку ВКЛ, а пазней царства i iмперыi, выпрацавалi новыя этнiчныя 
асаблiвасцi, якiх не было i проста не магло быць у перыяд Кiеўскай Русi. 

Станоўчай асаблiвасцю гiстарычнай навукі канца XIX – пачатку XX ст. ад папярэдняга часу было тое, што, 
па-першае, вучоныя ўжо разумелi адсутнасць адназначнай тоеснасцi памiж веравызнаннем i народнасцю 
[15, с. 48–49], а па-другое, насельнiцтва Беларусi, якое атаясамлiвала на той час сябе з палякамi праз прына-
лежнасць да каталiцтва, генетычна выводзiлася ад усходнеславянскага насельнiцтва [16, с. 6–7]. Аднак цал-
кам пазбавіцца ад гэтай старой традыцыі гістарычная навука да канца разглядаемага перыяду так і не змаг-
ла. Напрыклад, сувязь релiгii i народнасцi можна пабачыць у А.І. Лявіцкага [7, с. 627] і І. Фудзеля [11, с. 2, 10]. 
Яшчэ больш яскрава гэта прасочваецца ў I.А.  Чыстовiча [13, с. 9; 14, с. 25, 39, 52]. Распiсваючы гiсторыю 
манастыроў i цэркваў Заходняй Русі, I. Чыстовiч не ўказвае асаблiвасцей розных яе тэрыторый у плане таго, 
якое насельнiцтва ў этнiчным плане там пражывала. Яго гэта не цiкавiла па двух прычынах. Па-першае, ён 
як доктар багаслоўя займаўся менавіта рэлiгiйнай гiсторыяй рэгiёна. Па-другое, I. Чыстовiч напачатку працы 
адразу акцэнтаваў увагу на сувязь рэлiгii i народнасцi, i, такiм чынам, праваслаўнае насельнiцтва надалей 
называў выключна рускiм без удакладненняў. Таму для яго было дастаткова высвятляць рэлiгiйную прына-
лежнасць тэрыторый i па ёй адназначна вызначыць нацыянальны склад насельнiцтва.

Мяняецца сiтуацыя i ў лакалiзацыi тэрыторыi Беларусi. Так П.Н. Бацюшкоў да Беларусi адносiў не толькi 
дзве губернi: Магiлёўскую i Вiцебскую, за выключэннем паветаў апошняй Дзiнабургскага, Люцынскага i Рэ-
жыцкага, як гэта раней рабіў І. Турчыновiч [9, с. 7]. П.Н. Бацюшкоў сцвярджаў, што апрача ўказаных тэрыто-
рый беларусы пражывалi ў губернях Мiнскай i Гродзенскай, за выключэннем паўднёвых паветаў, у частцы 
Вiленскай губернi за выключэннем паўночна-заходняга яе кута i ў губернi Смаленскай [2, с. 1]. І.В. Шэлепін, 
называючы Беларусь Паўночна-заходнім краем, да беларускіх тэрыторый адносіў Магілёўскую, Мінскую і 
ўсходнія часткі Гродзенскай, Віленскай, Віцебскай губерній [15, с. 3]. 

У грамадскай i навуковай думцы працягвала развiвацца i iдэалогiя заходнерусiзму. Пакiдаючы па-за 
разглядам палiтычны аспект указанай iдэалогii, звязаны з адмоваю беларусам у іх праве на этнічную са-
мастойнасць, звернем увагу на навуковае значэнне дзеячоў гэтага накiрунку. Вывучэнне Беларусi нават 
з пэўнай зададзеннасцю i прадузятасцю тым не менш пашырала поле для навуковага аналiзу. У навуко-
вае абарачэнне ўводзiлася значная колькасць крынiц, а абвастрэнне палемiкi памiж рознымi групоўкамi 
ўзбуджала яшчэ большы iнтарэс (у тым ліку і навуковы) да тэмы. Так, даследчык А.П. Сапуноў, якi выступаў 

паслядоўным прыхiльнiкам заходнерускай iдэалогii, быў вядомы таксама як манархiст i прыхiльнiк ідэі 
спрадвечнай цягi Беларусi да Расii. Адначасова ён з’яўляўся вучоным, які займаў адно з першых месцаў ся-
род тых, хто iндывiдуальна займаўся публiкацыяй крынiц па гiсторыi Беларусi [10, с. 230]. Па яго ўласных 
успамiнах, за час свайго навучання ў Вiцебскай губернскай гiмназii i Пецярбургскiм унiверсiтэце ён нi сло-
ва не чуў пра Беларусь [12, с. 120–121]. Жадаючы выправiць сiтуацыю, вучоны сваю творчасць прысвяціў 
«адкрыццю» беларускай праблематыкі, няхай і ў духу заходнерусізма.

Гiстарычная думка Расійскай імперыі канца XIX – пачатку XX ст. развiвалася ў такiх навуковых цэнтрах 
таго часу, як Масква, Пецярбург, Кiеў, Дэрпт i Варшава. Спробы iнiцыяваць аднаўленне ўніверсітэта ў Вiльнi 
не прынеслi жаданых вынiкаў, таму даследаваннi Беларусi ажыцяўлялiся вучонымi або ў вышэйназваных 
навуковых цэнтрах, або намаганнямі асобных энтузiястаў. 

Як і раней на погляды даследчыкаў працягвалі аказваць уплыў фактары ненавуковага характару: 
палітыка і ідэалогія. Напрыклад, нежаданне бачыць з’явы, якія ужо рэльефна праявіліся і рэальна існавалі 
на той час (беларуская культура, літаратура, беларускі нацыянальны рух), можна патлумачыць толькі 
палітыка-ідэалагічнымі перакананнямі аўтараў.

Канец XIX ст. мяняе сiтуацыю ў грамадскай думцы Беларусi. У Маскве ў 1891 г. групай студэнтаў-
беларусаў, якiя па палiтычных матывах сядзелi ў Бутырскай турме, быў арганiзаваны «Беларускi 
сацыялiстычны гурток». У 1902 г. арганiзаваўся «Круг беларускай народнай прасветы i культуры бела-
рускай», мэтай якога былi распаўсюджанне друкаваўшыхся па-за межамi беларускiх выданняў i пошук 
сродкаў для выдання ў Расii беларускай літаратуры. Дзякуючы яго намаганням, былi выдадзены «Вя-
зынка» І. Неслухоўскага (для цэнзуры яна была прадстаўлена як напiсаная па-балгарску) i на гектографе 
«Калядная пiсанка» i «Вялiкодная пiсанка» (выдадзены ў 1903–1904 гг., прадстаўлялi сабою невялiкiя 
лiтаратурныя зборнiкi навейшых твораў на беларускай мове). Iдэя, якая прапагандавалася падобнай 
лiтаратурай, звязвала эмансiпацыю беларуса як чалавека i грамадзянiна з эмансiпацыяй беларускай 
народнасцi [8, с. 16].

Характэрнай рысай перыяда стала канчатковае ідэалагічнае і палітычнае афармленне беларускай 
плыні. Захоўваецца традыцыя ранейшага часу, калі айчынныя вучоныя адначасова з навуковымі заняткамі 
займалі актыўную жыццёвую пазіцыю і вялі палітычную барацьбу за свае перакананні. Адмоўны момант 
падобнай сітуацыі заключаўся ў тым, што, па-першае, любыя рэпрэсіі і пераследванне з боку ўрада ву-
чоных за іх палітычную дзейнасць змяншала і без таго невялікую армію айчынных даследчыкаў, а па-
другое, уласныя палітычныя і ідэалагічныя перакананні навукоўцаў аказвалі ўплыў на іх даследаванні. 
У якасці прыкладу сумяшчэння палітычнай і навуковай дзейнасці можна ўзгадаць такіх дзеячоў, як 
М. Багдановіч [1], Я. Купала [6], М. Гарэцкі [4] і М.В. Доўнар-Запольскі [5].

Такім чынам, пры захаванні вялікадзяржаўных пазіцый у перыяд канца ХІХ – пачатку ХХ ст. адбыва-
юцца надзвычай істотныя з’явы, якія ў далейшым сталі асновай для перагляду падыходаў да праблемы 
этнагенезу беларусаў. Маецца на ўвазе тое, што больш глубокі аналіз працэсаў этнічнага і гістарычнага 
развіцця на землях Усходняй Еўропы паказваў хісткасць, схематызм і нявартасць вялікадзяржаўных 
канцэпцый этнагенезу беларусаў. Імкненне заставацца на пазіцыях непрызнання факта існавання асоб-
ных усходнеславянскіх народаў прыходзіла ў супярэчнасць з новымі даследаваннямі і распрацоўкамі. 
Трактоўкі этнічнага развіцця ў даследаваннях аўтараў гэтага часу набываюць значную варыятыўнасць. 
Іх аб’ядноўваюць толькі галоўныя або краевугольныя моманты, сярод якіх перакананне ў наяўнасці 
агульнай рускай еднасці на першым этапе развіцця усходніх славян; выдзяленне татара-мангольскага 
нашэсця ў якасці дамінуючай або адной з галоўных прычын парушэння еднасці ўсходнеславянскага све-
ту; гіпербалізацыя ўплыву іншаэтнічнага фактара на з’яўленне, станаўленне і развіццё нацыянальных 
асаблівасцей беларускага этнасу; нежаданне прызнаваць існаванне беларускага народа як самастойнага 
этнічнага ўтварэння.

Разам з тым інтэнсіўнасць даследаванняў па розных накірунках (фалькларыстыка, этнаграфія, гісторыя, 
археаграфія, мовазнаўства і г. д.), павелічэнне якасці гэтых распрацовак прыводзілі да сітуацыі, калі па-
трабавалася толькі супаставіць іх вынікі і з выключна навуковых пазіцый даць ім ацэнку – прызнаць за 
беларусамі права лічыцца асобым усходнеславянскім народам.

Лицензионный договор относится к малоизученным в отечественной цивилистике договорам, а немногочисленные 
публикации, затрагивающие те или иные его аспекты, свидетельствуют о недостаточном понимании правовой при-
роды данного договора. Рассмотриваются проблемы определения места лицензионного договора в системе обязатель-
ственного права. 

В работах, посвященных исследованию договоров о передаче прав на использование объектов интел-
лектуальной собственности, лицензионный договор не обделен вниманием. В числе авторов, анализи-
рующих в своих работах отдельные аспекты лицензионного договора, можно назвать В. Витко, С.С.  Лосе-
ва, Р.А. Мерзликину, Ю.А. Федорову, С.А. Сударикова, Г. Штумпфа и др. Следует отметить, что в Российской 
Федерации за последние несколько лет было подготовлено несколько диссертаций на соискание ученой 
степени кандидата юридических наук, предметом изучения в которых являлся в том числе лицензион-
ный договор. В частности, это диссертационные работы М.А. Астаховой, Е.П. Калиничевой, А.С. Касьянова, 
Л.Н. Хасимовой, В.А. Шуваева. В 2007 г. О.А. Рузаковой была защищена диссертация на соискание ученой 
степени доктора юридических наук на тему «Система договоров о создании результатов интеллектуаль-
ной деятельности и распоряжении исключительными правами».

Несмотря на такое количество работ, посвященных лицензионному договору, в науке нет единства по-
зиций по таким важным вопросам, как понятие, правовая природа, классификация, содержание данного 
договора. Это, видимо, можно объяснить, с одной стороны, недостаточной разработанностью лицензион-
ного договора в отечественном законодательстве, а с другой – исключительным многообразием «пред-
метов и условий заключения лицензионных договоров» [14, с. 290].

Анализируя систему договоров в гражданском праве России, Ю.В. Романец относит договоры, направ-
ленные на использование исключительных прав, к договорам на оказание услуг [9, с. 4]. В цивилистиче-
ской литературе подобный подход не нашел поддержки. Говоря о соотношении договоров, направленных 




